
SANOAT KORXONALARINING 
INVESTITSIYALARI 
SAMARADORLIGINI OSHIRISH 
YO‘LLARI

Eshqo‘ziyev Oxunjon Oybek o‘g‘li
TDIU tayanch doktoranti

Annotatsiya: Moliya bozorining zamonaviy sharoitida pul mablag‘lari xo‘jalik yurituvchi subyektlar o‘rtasida iqtisodiy 
munosabatlar yordamida bevosita taqismlanadi, pul mablag‘lari iqtisodiyotning real sektorida asosiy ishtirokchilar 
ko‘magida jalb qilinadi va investitsiyalar moliyalashtiriladi. Kompaniya moliya bozorida faqat ana shu sharoitda investit-
siya resurslarni shakllantirishi mumkin, bu paytning o‘zida faqat ana shu manbalar hisobidan moliyaviy operatsiyalarining 
ko‘pchiligi amalga oshiriladi. Maqolada yuqoridagi jarayonlar hisobiga korxonalar investitsiya cheklovlari bilan samarali 
ta’minlanishi tahlil qilingan.

Kalit so‘zlar: Investitsiya siyosati, Iqtisodiyot, moliya bozori, investitsiyalar, talab va taklif, bozor, real sektor, moliyaviy 
munosabatlar.
Abstract: In the modern conditions of the financial market, funds are distributed directly between economic entities with 
the help of economic relations, funds are attracted and investments are financed with the support of the main participants 
in the real sector of the economy. The company can generate investment resources in the financial market only under 
these conditions, at the same time, most of its financial operations are carried out only at the expense of these resources, 
in this case, enterprises are provided with investment restrictions. The article analyzes the effective provision of invest-
ment restrictions to enterprises due to the above processes.

Key words: Investment policy, Economy, financial market, investments, supply and demand, market, real sector, financial 
relations.
Аннотация: В современных условиях финансового рынка средства распределяются непосредственно между 
хозяйствующими субъектами посредством экономических отношений, средства привлекаются и финансируются 
инвестиции при поддержке основных участников реального сектора экономики. Только при этих условиях ком-
пания может генерировать инвестиционные ресурсы на финансовом рынке, в то же время большая часть ее 
финансовых операций осуществляется только за счет этих ресурсов, в этом случае предприятиям предостав-
ляются инвестиционные ограничения. В статье анализируется эффективное предоставление инвестиционных 
ограничений предприятиям за счет вышеуказанных процессов.

Ключевые слова: Инвестиционная политика, Экономика, финансовый рынок, инвестиции, спрос и предложение, 
рынок, реальный сектор, финансовые отношения.

K I R I S H
So‘nggi yillarda mamlakatimizda faoliyat ko‘rsatayotgan korxonalarni modernizatsiya qilish, texnik va tex-

nologik qayta jihozlash hamda zamonaviy, yuksak texnologiyalarga asoslangan yangi ishlab chiqarishlarni 
tashkil etishni tezlashtirish borasida faol investitsiya siyosati yuritishga alohida e’tibor qaratilmoqda.

Sanoat korxonalarining investitsiyalari samaradorligini oshirishning eng muhim sharti, uning ichki va 
tashqi omillar bilan o‘zaro barqaror aloqadorligidir. Bunda investitsiyalar mamlakat sanoat tarmog‘ining qudratli 
industrial salohiyatini shakllantirish va ishlab chiqarish samradorligini oshirishda muhim o‘rin tutadi. Sanoat 
tarmog‘ida investitsiyalar faoliyatining jonlanishi iqtisodiyotni sog‘lomlashtirish, iqtisodiy inqirozdan chiqarish, 
iqtisodiyotning rivojlanishini jadallashtirishga shart-sharoit yaratishning asosi sifatida xizmat qiladi.

Sanoat tarmog‘ini qachonki rivojlantirish mumkin, agar sanoat korxonalarida investitsiyalarni boshqarishda 
barcha jarayonlar o‘zaro aloqador bo‘lishi va ular ishlab chiqarish amaliyotiga samarali joriy etilgan bo‘lsa. Bu 
yerda investitsiyalarning optimal tarkibini shakllantirishning zarurligi va ularning sanoat mahsulotlarini ishlab 
chiqarishga bo‘lgan ta’sirini baholash, sanoat korxonalarining investitsiyalari samaradorligini oshirish yo‘llari 
to‘g‘risida gap bormoqda.

Investitsiyalarning asosiy bir jihati – bu sanoat korxonalarining investitsiyalari samaradorligini oshirishda 
yuzaga keladigan investitsiyalar risklarini boshqarish zaruriyatining mavjudligidir. Bu kabi jihatlar investitsiyalarni 
boshqarishda noadekvat qarorlarni qabul qilishning oldini olish taqozo etiladi, xususan, sanoat korxonalarida 
investitsiyalarning samaradorligini oshirishga qaratilgan tadqiqotlar ilmiy va amaliy jihatdan muhim ahamiyat 
kasb etadi; investitsiya siyosatining asosiy xususiyatlarini hamda iqtisodiy o‘sish uchun zaruriy shart-sharoitlar 
yaratish imkoniyatini ilmiy asoslab beradi; investsiya siyosati bilan bog‘liq muammolarning ilmiy-uslubiy jihatdan 
yetarli darajada ishlab chiqilmaganligi mamlakatda investitsiyalar salohiyatidan samarali foydalanish yo‘llarini 
izlab topishning dolzarbligini belgilaydi; mamlakatning ishlab chiqarish salohiyatini rivojlantirish manfaatidan 
kelib chiqqan holda investitsiya siyosatining takomillashtirilgan yo‘nalishlarini asoslab berishi juda muhim, 
chunki iqtisodiy o‘sishni ta’minlashga va hukumat uchun strategik ahamiyatga ega bo‘lgan yuqori texnologik 
salohiyat zarur bo‘ladi. Samarali investitsiya siyosatni yuritish ishlab chiqarish sohasidagi inqirozni bartaraf 
etishga, davlatning iqtisodiy siyosatini mustahkamlashga yordam beradi. Shuningdek, davlat xarajatlarini moli-
yalashda qo‘shimcha manbalarni izlab topish bilan bog‘liq tadqiqotlar alohida muhim ahamiyat kasb etadi.

M A V Z U G A  O I D  A D A B I Y O T L A R  T A H L I L I
Investitsiya faoliyatining shakllaridan samarali foydalanish mamlakat sanoat tarmog‘ini yangidan iqtisodiy 

isloh qilish va tarkibiy qayta shakllantirish bilan bog‘liq chora-tadbirlarni moliyalashga imkon yaratadi. Demak, 
investitsiyalar davlatning iqtisodiy imkoniyatlarini oshiradigan muhim vositalardan biri ekan. Shu sababli 
zamonaviy iqtisodiyotda investitsiyalarning o‘rni va ahamiyatini yoritib berish ham nazariy jihatdan, ham amaliy 
jihatdan juda zarur.

Kapitalning aylanmasi va tarkibini sifat jihatdan yangilab borish, ishlab chiqarish vositalarning kengay-
tirilgan takror ishlab chiqarish manbai sifatida klassik iqtisodchi olimlar U. Petti, A. Smit, D. Rikardo, K. Marks, 
A.Marshall, B.C. Barda, L.T. Gilyarovskoy, A.V. Idrisov, V.V. Kovalev, Ye.S. Stoyanova, A.V. Frolov, T.S. Xacha-
turov, A.V. Chayanov, E.Dj. Dolan, E.Kasla, K.R. Makkonnella, S.L. Bryu, G.A. Maxovikova va b.lar tomonidan 
o‘rganilgan.

Biroq investitsiyalar bilan bog‘liq masalalarni tadqiq qilishda sanoat mahsulotlari ishlab chiqarish xususi-
yatlari iqtisodiyotning kapital talab qiluvchi tarmog‘i sifatida hisobga olinmagan, investitsiyalar va ular manbala-
rining yo‘nalishlarini iqtisodiy asoslashga yetarlicha e’tibor qaratilmagan. Shuningdek, tadqiqot qilinayotgan 
mavzu bo‘yicha boshqaruvning turli shakllari, investitsiyalar hajmi hamda kirim qilingan investitsiyalarning 
samaradorlik darajasini oshirishga ta’sir qiluvchi omillar hisobga olinmagan. Bugungi kunga kelib sanoat mah-
sulotlariga bo‘lgan talabni ta’minlash masalalarini hal etish uchun sanoat korxonlarini rivojlantirish strategiyasini 
asoslashning ijtimoiy-iqtisodiy ahamiyati sezilarli darajada o‘rganilmagan.

T A D Q I Q O T  M E T O D O L O G I YA S I
Tipik qoidalarning shartlari asosida investitsiyalar aylanmasi va tarkibining jarayonlari quyida batafsil kelti-

rilgan. Investitsiyalar aylanmasi va tarkibining jarayonlarini modellashtirishda algoritmlar guruhini ko‘rib chiqish 
maqsadga muvofiq, chunki har bir algoritm o‘ziga xos hisoblash xususiyatiga ega.

Mavjud tizimni bir nechta guruhga ajratamiz. Birinchi guruhda investitsiyalar aylanmasi va tarkibining para-
metrlari o‘rtasida bog‘liqlik o‘rnatiladi va ular o‘rtasida hajmiy nisbatlar aniqlanadi. Ikkinchi guruhda investitsi-
yalar tarkibining dastlabki holati va ular aylanmasi va tarkibining guruhlari tavisflanadi. Ikkinchi guruhda inves-
titsiyalar aylanmasi va tarkibining guruhlari holati rejalashtiriladi. To‘rtinchi guruhda investitsiyalar tarkibining 
o‘ziga xos xususiyatlariga baho beriladi.

Investitsiyalar aylanmasi va tarkibini optimallashga doir iqtisodiy-matematik modellar sanoat korxonalarida 
investitsiyalar aylanmasi va tarkibining harakatidan ko‘riladigan maksimal darajadagi foyda olish shartlarining 
bajarilishiga imkon yaratadi. Iqtisodiy-matematik modellarni yozish uchun esa quyidagi shartli belgilarni kiri-
tamiz:

●	 indekslar: k – sanoat mahsulotlarini realizatsiya qilish kanallar soni; j – sanoat mahsuloti turlari; ρ 
– manbalari bo‘yicha investitsiyalar miqdori; γ – tarkibiy guruhlari bo‘yicha investitsiyalar miqdori; τ – 
investitsiyalarning maksimal yoki minimal darajadagi ulushi miqdori (τ = 1 – max: τ = 2 – min); γ – jalb 
qilingan va qarzga olingan investitsiyalar guruhi (γ = 1 – jalb qilingan investitsiyalar; γ = 2 – qarzga 
olingan investitsiyalar); σ – moddiy, mehnat va boshqa resurslar turlari.

●	 koeffitsiyentlar: Цjk – sanoat mahsulotlari hajmining birlik o‘lchovidagi narxi; Cjk – sanoat mahsulotlari 
hajmining birlik o‘lchovidagi tannarxi; dτ

ργ – manbalar bo‘yicha investitsiyalarning maksimal yoki minimal 
(τ = 1 – max: τ = 2 – min) darajadagi ulushi; vργ – tarkibiy guruhlari bo‘yicha hisobdan chiqariladigan 
investitsiyalar ulushi; βργ – kengaytirilgan takror ishlab chiqarish natijasida shakllanadigan investitsi-
yalar ulushi; Пρj – mahsulot ishlab chiqarishga yo‘naltirilgan birlik o‘lchovidagi investitsiyalar ta’sirida 

yaratiladigan sanoat mahsuloti birligi; rσργ – mahsuloti birligiga sarflanadigan moddiy, mehnat va boshqa 
resurslar me’yorlari; αjk – taqsimot kanallari bo‘yicha ishlab chiqariladigan mahsulotlarning ulushi.

●	 erksiz o‘zgaruvchilar: M'ργ – investitsiyalar hajmi; Eσ – moddiy, mehnat, moliyaviy va boshqa resurslar 
hajmi; Qj – minimal darajada talab qilinadigan mahsulotlar hajmi.

●	 erkli o‘zgaruvchilar: xj
k – taqsimot kanallari bo‘yicha taqsimlanadigan mahsulotlar miqdori; xρ – man-

balar bo‘yicha investitsiyalar miqdori; xργ – tarkibiy guruhlari bo‘yicha investitsiyalar hajmi; xργ – tarkibiy 
guruhlar bo‘yicha korxonaning o‘zida qoladigan investitsiyalar miqdori; xμ

ργ – kengaytirilgan takror ishlab 
chiqarish natijasida shakllanadigan investitsiyalar miqdori; x'''ργ – hisobdan chiqariladigan investitsiyalar 
miqdori; x''ργ – jalb qilingan va qarzga olingan investitsiyalar miqdori; x'ργ – korxonadagi mavjud investit-
siyalar miqdori.

●	 to‘plamlar: J – sanoat mahsuloti turlari bo‘yicha to‘plam; K – mahsulot turlarining taqsimot kanallari 
bo‘yicha to‘plami; N – investitsiyalarning tarkibiy guruhlari bo‘yicha to‘plami; P – manbalari bo‘yicha 
investitsiyalarning to‘plami; M – moddiy, mehnat va boshqa turdagi resurslar to‘plami.

Investitsiyalar aylanmasini optimallashning iqtisodiy-matematik modelini ularning tarkibini hisobga olgan 
holda tavsiflaymiz. Investitsiyalar aylanmasi va tarkibidan maksimal darajada foydal olish investitsiyalarning 
samaradorligini baholashning asosiy mezoni bo‘lib, ular quyidagi cheklov shartlari asosida amalga oshiriladi:

1.	 Tarkibiy guruhlari bo‘yicha investitsiyalar miqdori maksimal yoki minimal chegaradan ortiqcha bo‘lmasligi 
shart

2.	 Alohida manbalari bo‘yicha umumiy investitsiyalar miqdori ularning tarkibiy guruhlari bo‘yicha investitsi-
yalar miqdoriga nisbatan ortiqcha bo‘lishi shart

3.	 Manbalari va tarkibi bo‘yicha kelgusi davrga mo‘ljallangan investitsiyalar tarkibi jalb qilingan va qarzga 
olingan investitsiyalarni hisobga olgan holda aniqlanadi

4.	 Hisobdan chiqarilgan va korxonada qoladigan investitsiyalar miqdori investitsiyalarni hisobdan chiqa-
rish me’yorini hisobga olgan holda aniqlanadi

5.	 Yangidan yaratiladigan investitsiyalar miqdori kengaytirilgan takror ishlab chiqarish natijasida shakllan-
adigan investitsiyalar ulushi asosida hosil bo‘ladi

6.	 Foydalaniladigan moddiy, mehnat va boshqa turdagi resurslar miqdori korxonadagi mavjud resurslar 
miqdoridan ortiqcha bo‘lmasligi shart

7.	 Sanoat mahsulotlari ishlab chiqarish hajmiga qo‘yiladigan minimal talablar investitsiyalar hajmidan kam 
bo‘lmasligi shart

Taqsimot kanallari bo‘yicha realizatsiya qilinadigan sanaot mahsulotlari hajmi ishlab chiqarilgan mahsu-
lotlar hajmidan ortiqcha bo‘lmasligi shart

- o‘zgaruvchilarning manfiy emaslik shartlari

Tuzilgan modellar va algoritmlar sanoat korxonalarida investitsiya jarayonlarining rivojlanishini samarali 
boshqarish imkonini beradigan tizimni yaratish uchun asos bo‘ladi.

Investitsiyalarning samaradorligini oshirish yo‘llarini asoslab berish uchun modellarni boshqarishda quyi
dagi parametrlardan foydalaniladi: investitsiyalarning haqiqiy tarkibi; investitsiyalar tarkibining unumdorlik dina-
mikasi; tarkibiy guruhlar bo‘yicha investitsiyalar hajmini mustahkamlashning maksimal yoki minimal darajadagi 
chegarasi; investitsiyalarning birlik o‘lchovidagi narx dinamikasi; investitsiyalarning birlik o‘lchovidagi tannarx 
dinamikasi; shakllangan manbalar guruhi bo‘yicha hisobdan chiqarilgan va aylanma natijasida yangidan 
yaratilgan investitsiyalar ulushi; jalb qilingan va qarzga olingan investitsiyalarni xarakterlovchi ma’lumotlar; 
korxonadagi mavjud investitsiyalar hajmi; 1 s mahsulot ishlab chiqarish uchun sarf qilingan mehnat xarajatlari 
me’yori va boshqalar.

T A H L I L  V A  N A T I J A L A R
Har bir model va algoritmdan foydalanish orqali natijaviy (chiqish) parametrlarga ega bo‘lamiz. Ularning 

ba’zi parametrlaridan kirish parametrlari sifatida keyinchalik investitsiya jarayonlarini prognozlash va ularga doir 
analitik masalalarni yechishda foydalanish mumkin. Masalaning tizimli tarkibi, axborot va logik aloqadorlik qoi-
dasiga asoslanib, qo‘yilgan masalaning yechimini kompyuter yordamida topish uchun tizimning kengaytirilgan 
sxemasini ishlab chiqdik (1-rasm).

1-rasm: Korxonaning investitsiyalari samaradorligini baholash mexanizmi

1-rasmda quyidagi belgilar qabul qilingan:
1 –	 qaror qabul qiluvchi shaxs;
2 –	 ma’lumotlar bazasi;
3 –	 investitsiyalarga doir retrospektiv ma’lumotlarni tahlil qilish algoritmlar to‘plami;
4 –	 investitsiyalarni shakllantirish va ulardan foydalanishning balans modeli;
5 –	 investitsiya manbalarini hisobga olgan holda investitsiyalar aylanmasining iqtisodiy-matematik modeli;

6 –	 yangidan yaratilgan investitsiyalar hisob-kitob qilish algoritmlari;
7 –	 investitsiyalar hajmini prognozlashning iqtisodiy-matematik modeli;
8 –	 investitsiyalar manbalari guruhi bo‘yicha ular tarkibining unumdorligini prognozlash modeli;
9 –	 erishilgan natijalarning muvozanatligini va maqbulligini tekshirish;
10 –	qabul qilingan qarorlar natijasini tahlil qilish va baholashda modellar va algoritmlardan olingan natijalar;
11 –	 investitsiyalar ta’siri natijasida mahsulot ishlab chiqarish va sotishni prognozlashning iqtisodiy-mate

matik modeli.
Barcha ko‘rsatkichlar bo‘yicha muvozanatga erishilgandan keyin qaror qabul qiluvchi shaxs muqobil vari-

antlar bo‘yicha qabul qilingan qarorlarni qiyosiy baholaydi. Agar muqobil variantlardan biri qaror qabul qiluvchi 
shaxsni ijtimoiy-iqtisodiy jihatdan qoniqtirmasa, u holda qaror qabul qiluvchi shaxs ma’lumotlar bazasiga yana 
takroran murojaat qiladi va modellarda axborotning yangi massivlarining mikdoridan foydalanadi. Ushbu prot
sedura hisob-kitobning qoniqarli variantiga erishilgunga qadar takrorlanadi. Ma’lumotlar bazasining tarkibi iqti-
sodiy shart-sharoitlarni hamda har bir investitsiyaning tarkibini hisobga oluvchi kerakli ma’lumotlarni aks ettirish 
imkoniyatini ko‘zda tutadi.

Tuzilgan modellar va algoritmlar “Jizzax” sanoat korxonasining investitsiya resurslari aylanmasi va tarkibini 
takomillashtirish yo‘llarini asoslab berish uchun joriy etildi.

1-jadvalda “Jizzax” korxonasi investitsiyalari aylanmasi va tarkibini hisoblashning modellari va algoritmla-
rining parametrlarini tavsiflovchi ma’lumotlar ko‘rsatilgan. Ushbu jadvaldagi ma’lumotlardan ko‘rinib turibdiki, 
korxonaning yil boshidagi investitsiyalari 5 282 876 mln. so‘mni tashkil etgan, shundan 93,3% qisqa muddatli 
investitsiyalar, 6,70% uzoq muddatli investitsiyalar. Investitsiyalar tarkibi va miqdori qisqa va uzoq muddatli 
investitsiyalarning tarkibiy guruhlar tarkibi va manbalariga nisbatan farqlanadi. Masalan, jalb qilingan investitsi-
yalar 2 818 290 mln.so‘mni tashkil etgan, shundan 88,2% qisqa muddatli investitsiyalar, 11,80% uzoq muddatli 
investitsiyalar.

1-jadval: 2021-yilda “Jizzax” korxonasining investitsiyalari aylanmasi va tarkibining hisob-kitobi

Ko‘rsatkichlar
Qisqa muddatli Uzoq muddatli

Jami
mln. so‘m % mln. so‘m %

Yil boshiga qoldiq 4928923 42,30
93,30 353953 28,25

6,70
5282876

40,94
Kirim (moliyalash manbalari):

o‘z mablag‘lar manbai 2485732 21,33
88,20 332558 26,55

11,80
2818290

21,84

jalb qilingan mablag‘lar 2582221 22,16
87,70 362159 28,91

12,30
2944380

22,82

qarz mablag‘lar 771653 6,62
86,20 123536 9,86

13,80
895189

6,94

boshqa guruhdan o‘tkazilgan mablag‘lar 19640 0,17
89,00 2449 0,19

11,00
22067
0,17

boshqa mablag‘lar 863325 7,41
91,70 78142 6,24

8,30
941167

7,30

Jami 11249942 100 
87,18 1654327 100

 8,82
12904269

100
Chiqim:

boshqa guruhga o‘tkazilgan mablag‘lar 30554 0,65
100,00 0 0,00

0,00
30554
0,41

ishlab chiqarishga yo‘naltirilgan mablag‘lar 438443 9,26
87,70 61492 2,30

12,30
 499935

12,09

boshqa mablag‘lar 19640 0,41
89,00 2427 0,09

11,00
22067
0,30

Jami 6453701 100
87,18 949030 100

12,82
 7402731

100

Yil oxiriga qoldiq 4796241 100
87,18 705297 100

12,82
5501538

100

O‘rtacha yillik mablag‘lar 4700926 36,88
87,18 691281 36,88

12,82
5392207

100

Xuddi shunga o‘xshash vaziyat qisqa va uzoq muddatli investitsiyalar guruhlarining tarkibi va manbalari 
uchun ham hosil bo‘ladi. Masalan, manbariga ko‘ra boshqa guruhdan o‘tkazilgan investitsiyalar 895 189 mln. 
so‘mni tashkil etgan, shundan 771 653 mln. so‘m yoki 86,2% qisqa muddatli investitsiyalar, 123 536 mln. so‘m 
yoki 13,80% uzoq muddatli investitsiyalardir.

X U L O S A
Ko‘rinib turibdiki, investitsiyalar aylanmasining kirim qismidagi barcha moddalarda qisqa muddatli inves-

titsiyalar ustunlik qiladi. Korxonaning yil oxiridagi investitsiyalari 7 402 731 mln. so‘mni tashkil etgan, shundan 
6 453 701 mln. so‘m yoki 87,18%,qisqa muddatli investitsiyalar, 949 030 mln. so‘m yoki 12,82% uzoq muddatli 
investitsiyalardir.

Qisqa va uzoq muddatli investitsiyalar tarkibiy guruhlari tarkibi va ular manbalarining o‘zgarish dinamikasi 
korxonaning yil boshidagi va oxiridagi investitsiyalar o‘rtasidagi farqni o‘rtacha yillik investitsiyalar aniqlaydi. 
Korxonaning o‘rtacha yillik investitsiyalari miqdori yil oxiridagi investitsiyalar miqdoriga nisbatan kam – 
4 796 241, shundan 4 700 926 mln. so‘m yoki 87,18%,qisqa muddatli investitsiyalar, 691281 mln. so‘m yoki 
12,82% uzoq muddatli investitsiyalardir.

2-jadval: “Jizzax” korxonasida investitsiyalarning muqobil variantlari bo‘yicha hisob-kitob natijalari

Ko‘rsatkichlar 2021-yil 
haqiqatda

Modellar bo‘yicha hisob-kitob 
variantlari

2021-yil haqiqatga nisbatan hisob 
kitob variantlari

1 2 3 1 2 3
Sof foyda 363252 377419 387589,9 390495,9 103,9 106,7 107,5
shundan: o‘z mablag‘lar 
manbai 39868 41303 41741,8 42180,34 103,6 104,7 105,8

jalb qilingan mablag‘lar 169086 175511 174665,8 174327,7 103,8 103,3 103,1

qarz mablag‘lar 181438 186700 186336,8 185974 102,9 102,7 102,5

boshqa mablag‘lar 24507 25561 26149 26688 104,3 106,7 108,9

Rentabellik darajasi, % 14,2 14,75 15,15 15,27 103,9 106,7 107,5

“Jizzax” korxonasi o‘zining barcha vositalaridan foydalangan holda investitsiyalar miqdorini ko‘paytirmoqda 
(2-jadval). Investitsiyalar miqdorining ko‘payishiga ishlab chiqarish jarayonini faollashtirish, investitsiyalarning 
tarkibiy guruhini yaxshilash, investitsiyalarning hajmini ko‘paytirish usullari asosida investitsiya tarkibining 
unumdorligini oshirishga bo‘lgan ta’siri natijasida iqtisodiy samaradorlikni oshirishga erishiladi.

2-jadvalda keltirilgan iqtisodiy ko‘rsatkichlarning hisob-kitob natijalari 2021-yildagi haqiqiy ma’lumotlar bilan 
qiyosiy baholangan. Tavsiya etilgan uslubiy yondoshuvlar, tuzilgan modellar va algoritmlar investitsiyalarning 
samaradorligini oshirish yo‘llari ekanligini ko‘rsatmoqda. Korxonada investitsiyalarning tarkibiy manbalari va 
salohiyatidan aql-idrokka asoslangan holda foydalanish, mehnat unumdorligini oshiradigan zahiralarni izlab 
topish iqtisodiy samaradorlikka erishish mumkinligini ko‘rsatmoqda.

